
Huquqiy reallik nafaqat inson mavjudligining barcha xususiyatlarini o‘z ichiga olgan ijtimoiy 
tartibga soluvchi funksiyani bajaradi balki muayyan milliy huquqiy tizimlar, shuningdek insonda 
qonunni idrok etish va unga rioya qilish imkonini beradigan holatlarni ham o‘zida ifoda etadi.  

Huquqiy reallikning jamiyat hayotining barcha sohalariga singib ketganligi sababli, uning 
shakllanishi va rivojlanishining gnoseologik jihati insonni erkinlik o‘lchovi bilan munosabatlaridagi 
ehtiyoj va majburiyatlarni, shuningdek, uning huquqiy adolat bilan munosabatidagi haqiqatni aks 
ettiradi.  

Huquqiy reallik inson mavjudligini ta’minlovchi yo‘llaridan biri bo‘lib, insonning yaxlit 
borlig‘ini tushunish orqali, mohiyat va hodisa, mazmun va shakl, butun va qism va boshqa shu kabi 
falsafiy kategoriyalar orqali idrok etiladigan darajada yaqqol namoyon bo‘ladi. 

Xulosa  o‘rnida  shuni  takidlash  kerakki, huquqiy reallik tushun-chasini falsafiy mazmun-
mohiyatini ko‘rib chiqish bilan bog‘liq tadqiqot metodologiyalarining xilma-xilligi inson 
faoliyatining uning shakllanishi va rivojlanishi jarayonlariga ta’sir qiluvchi sohalarning xilma-xilligi 
bilan bog‘liq.  

Huquqiy reallikning shakllanishining tarixiy davrlari; bu makon ijtimoiy institutlarda amalga 
oshiriladi va insonning ma’naviy kamoloti va huquqning rivojlanishiga ham ta’sir qiladi. Bunda 
huquqiy reallik hodisasining tegishli talablari bilan bir qatorda ulardan tashqari davr, davlat, 
millatning madaniy-tarixiy taraqqiyot mazmunini ob’ektiv baholash kerak bo‘ladi. Shu munosabat 
bilan ko‘rib chiqilayotgan davrlarning madaniy-tarixiy mazmunidagi o‘zgarishlar va huquqiy reallik 
uchun muhim institutlarni aniqlash maqsadida qiyosiy metodga murojaat qilamiz. U huquqiy reallikni 
rivojlanishining klassikgacha bo‘lgan, klassik va noklassik bo‘lmagan bosqichlarining o‘ziga xos 
xususiyatlarini ochib berish, huquq falsafasi fanini o‘rganishga onto-gnoseologik va falsafiy-huquqiy 
yondashuvlarni tadbiq qilish orqali amalga oshadi.  

аълумки, янгиланган Конституциямизнинг 1-моддасида Ўзбекистон “ҳуқуқий 
давлат”  деган тушунча билан ифодаланди. Албатта, ҳуқуқий давлат қуришимиз 
учун мазкур тушунча ҳуқуқий онг ва ҳуқуқий маданият тушунчалари билан 

бевосита  боғлиқ ҳисобланади. 
Ўзбекистонда ҳозирги шароитда ҳуқуқий онг ва ҳуқуқий маданиятга бўлган талаб 

тобора ортиб бормоқда. 
Ҳуқуқий онг, билим ва маданиятга эга бўлиш жинси, тили, ёши, ирқи, миллий 

мансублиги, эътиқоди, келиб чиқиши, хизмат тури, ижтимоий мавқеидан қатъий назар, ҳар 
бир Ўзбекистон фуқароси учун ғоят катта аҳамиятга эга. «Ҳар бир фуқаро, ҳар бир инсон ўз 
ҳақ-ҳуқуқини яхши билиши ва уни ҳимоя қила олиши зарур. Одамларни ҳуқуқий маданият, 
ҳуқуқий онг, ҳуқуқий билимлар билан қуроллантириш асосий вазифалардан бири бўлиши 
шарт. Токи, жамиятнинг ҳар қайси аъзоси ўз ҳуқуқи, ўз бурчи ва масъулиятини пухта билмас 

экан, уни ҳаётий эҳтиёж сифатида англамас экан, бизнинг ислоҳот, янгиланиш ҳақидаги барча 
сўзларимиз, саъй-ҳаракатларимиз бесамар кетаверади»229. 

Бинобарин, ҳуқуқий онг ижтимоий онг шакли сифатида намоён бўлади. Зеро, 
авваламбор, «Одамнинг ижтимоий ҳаётни тушуниши, сезиши, унга муносабати унинг онггида 
юз беради. Сиёсий онг, ижтимоий онг иборалари ана шундан келиб чиққандир. Воқеликнинг 
киши миясида унинг бутун руҳий фаолиятини ўз ичига олган ва албатта, маълум мақсадга 
йўналган ҳолда акс этиши онгнинг зуҳуридир. Онг, шунингдек, кишининг руҳий, сиёсий, 
фалсафий нуқтаи назарлари, диний, бадиий қарашларининг ҳам мажмуи ҳисобланади. 
Ижтимоий онг деганда ана шулар назарда тутилади»230. 

Ягона ижтимоий онг шаклларидан бири сифатида майдонга чиқаркан, ҳуқуқий онг 
нисбатан мустақил бўлиб, ижтимоий ҳаётнинг барча хилма-хил ҳуқуқий ҳодисаларини, яъни 
ҳуқуқий тизим, ҳуқуқий тартибга солиш, ҳуқуқ-тартибот ва ҳоказоларни акс эттиради. 

Ҳуқуқий онгни мамлакат фуқароларининг ҳам амалдаги ҳуқуққа, юридик амалиётга, 
фуқаролар ҳуқуқлари, эркинликлари мажбуриятларига, ҳам орзу қилинган ҳуқуққа ва бошқа 
ҳуқуқий ҳодисаларга  муносабатини ифодаловчи ҳуқуқий сезгилар, ғоялар, баҳолар, 
тасаввурлар тизими сифатида таърифлаш мумкин. 

Шуни алоҳида қайд этиш жоизки, ҳуқуқий онгсиз ҳуқуқий ижодкорликни ҳам, 
ҳуқуқнинг ўзини ҳам тасаввур этиб бўлмайди. Албатта, бу фикрдан ҳуқуқий онг ҳуқуқни 
яратади деган маъно келиб чиқмайди. Ҳуқуқ ҳуқуқий онг томонидан эмас, балки ҳаётдаги 
муайян иқтисодий шарт-шароитлар негизида яратилади. Ҳуқуқий онг эса бу жараёнда фақат 
воситачи, янги ғоялар асоси вазифасини бажаради. 

Шунинг учун ҳам ҳуқуқий онг – бирмунча мустақил ҳодиса бўлиб, уни ҳуқуқ 
назариясининг алоҳида объекти сифатида ўрганиш керак бўлади. Айнан ҳуқуқий онг орқали 
ҳуқуқ назарияси ҳуқуқнинг моҳияти, унинг келиб чиқиши, муайян цивилизация доирасида 
ҳуқуқий жиҳатдан тартибга солишнинг ўзига хос хусусияти, ҳуқуқий хулқ-атворнинг 
бўзилиши, жиноятчилик ва бошқа ижтимоий хавфли иллатларнинг манбалари ва сабаблари 
каби оламшумул муаммоларни ўрганади. 

Таъкидлаш керакки, ҳуқуқий онг ҳар бир ҳалқнинг маданияти, ҳаёт тарзининг таркибий 
қисми сифатида ҳуқуқнинг маънавий моҳиятини энг тўла ва ҳар томонлама акс эттиради. Зеро, 
цивилизациянинг турли кўринишларида, хилма-хил маданий-тарихий ҳамжамиятларда хулқ-
атвор нормалари, зарурат ҳақида, у ёки бу вазиятларни тартибга солиш усуллари ва бошқалар 
тўғрисида хилма-хил, кўпинча ўзаро жиддий фарқланувчи тасаввурлар мавжуд бўлади. 

Бу ўринда гап ижтимоий тартибга солишнинг этник-ҳуқуқий қонуниятлари ҳақида 
бормоқда. Ушбу қонуниятларни фақат ҳуқуқий онгга ўз ривожининг муайян ички мантиғига 
эга бўлган фавқулодда ҳодиса сифатида қараш орқалигина очиб бериш мумкин. Бу мантиқ 
давлат ҳокимиятининг буйруқлари ва иқтисодий қарорлар билан эмас, балки энг аввало, 
маданият томонидан тўпланган ҳалқаро ва миллий ҳуқуқнинг маънавий, тафаккурий қуввати 
билан белгиланади. 

Шу нуқтаи назардан, ҳуқуқий онг – бу инсон ўзини қуршаб турган ҳуқуқий оламни 
ўрганиш, англаш қобилияти сифатида тушуниладиган онг шаклларидан биридир. Моддий 
оламнинг предмет ва ҳодисаларидан фарқли ўлароқ, онг натижалари бир қатор 
хусусиятларидан айрилган ўзига хос ажиб кўринишдаги тафаккур ифодаси саналади. 
Билимлар ўзига хос шаклларда: сезги, тасаввур, тушунча, категория, объектив қонуният ва 
назариялар тўғрисидаги мулоҳазалар сифатида мавжуд бўлади. 

Шундай қилиб, онг инсоннинг ўзини қуршаб турган оламни инъикос этиш (билиш) 
шаклини, шунингдек, инсоннинг муайян ижтимоий ва табиий ҳодисалар, жараёнларни 
ўзгартириш, такомиллаштириш, янги моддий ва маънавий бойликларни яратиш бўйича ушбу 
дунёга нисбатан турли шаклдаги баҳолаш ва таклифлар кўринишида муносабат билдиришини 
ўзида акс эттиради. 

230 Иброҳимов А., Султонов Ҳ., Жўраев Н. Ватан туйғуси. Т., «Ўзбекистон», 1996, 30-31-бетлар. 

Ҳуқуқий онг ижтимоий онг турларидан бири бўлиб, тўлиқ унинг хусусиятларига эга. 
Ҳуқуқий онг ҳуқуқ тузилишини, унинг бошқа ижтимоий ҳодисалар билан, шу жумладан: 
қонунчилик ва ундаги ҳуқуқий нормалар; юридик амалиёт, яъни норматив-ҳуқуқий 
ҳужжатларни тайёрлаш ва қабул қилиш бўйича ваколатли давлат органлари фаолияти, муайян 
ҳуқуқий муносабатларда ҳуқуқий нормаларни амалга ошириш бўйича давлат идоралари, 
фуқаролар ва бошқа шахсларнинг фаолияти, қонунни бўзишга қарши курашиш бўйича давлат 
ва жамият фаолияти кабилар билан турли алоқа ва муносабатларни ифода этади. Бундан 
ташқари, онг ҳуқуқнинг ижтимоий ҳодиса сифатида вужудга келиш ва ривожланиш тарихини, 
унинг тараққий этиш жараёнида босиб ўтган босқичларини гавдалантиради231. 

аркамол авлод-жамият тараққиётининг асосидир. Шу боис юртимизда 
мустақилликнинг илк йиллариданоқ ҳам жисмоний, ҳам маънавий баркамол авлодни 
тарбиялаш давлат сиёсати даражасига кўтарилди. Истиқлол йилларида Муҳтарам 

Президентимиз раҳнамолигида таълим тизимида рўй берган беқиёс ислоҳатлар ҳар бир 
юртдошимиз қалбига чексиз ифтиҳор баҳш этади. Зеро, бу борада қабул қилинган ҳужжатлар-
“Таълим тўғрисида”ги Қонунининг ҳаётга изчил таътбиқ этилиши туфайли тизимда улкан 
янгиланишлар рўй берди. Юртимизда кўплаб замонавий спорт мажмуалари, сув спорти 
саройлари, стадионлар барпо этилиб, спорт анжомлари ва жиҳозлари билан таъминланмоқда. 
Ёшларимизнинг спорт билан мунтазам шуғулланишига хизмат қилаётган бундай замонавий 
иншоатлар оммавий спорт ривожида муҳим аҳамият касб этмоқда. Бир томондан, болаларимиз 
замонавий шароитдан унумли фойдаланган ҳолда жисмонан чиниқаётган бўлса, бошқа 
томондан, халқаро майдонларда юртимиз байроғини баланд кўтаришга қодир ёш 
спортчиларнинг янги авлодлари етишиб чиқмоқда. Чунончи, Миллий дастурда белгиланган 
вазифалардан келиб чиқиб, республика миқёсида янги ўрта махсус, касб-ҳунар таълими 
тизими шакллантирилди, унинг улкан моддий-техника базасига асос солинди ва ҳозирги замон 
талабларига жавоб берадиган, бозор иқтисодиёти шарт-шароитларига мослаша оладиган, 
рақобатбардош кичик мутахассис-кадрлар тайёрлаш борасидаги ишлар изчиллик билан амалга 
оширилмоқда.     Бугунги кунга келиб мамлакатимизда миллий таълим соҳаси тобора 
интеграциялашиб, ҳамкорликни йўлга қўя бориб, миллий ва умуминсоний масалаларни ҳал 
қилмоқда, халқимиз ва инсоният олдида турган ёки юзага келиши мумкин бўлган муаммолар 
ечимини топмоқда.  

Мамлакатимиз таълим тизими хавфсизлигимизни таъминлаш борасида муҳим аҳамият 
касб этмоқда. Бунга ёт ғоялар ва мафкураларни танқидий баҳолаш ва зарурат тақозо этса, 
уларга зарба беришга қодир ижтимоий фаол шахсни шакллантириш, йигит-қизларимизда 
фуқаролик туйғусини, Она юрт тақдири учун масъулият ҳиссини тарбиялаш орқали 
эришилмоқда. Бугун бутун дунёда, жумладан, ўзимизда ҳам таълим халқнинг тараққиёти ва 
гуллаб-яшнаши, инсон цивилизацияси йўлида давлатлараро, миллатлараро, конфессиялараро 
мулоқотнинг, турли маданиятлар ўртасидаги ҳамкорликнинг таъсирчан механизмига, омилига 
айланди. Тизимлилик, кенг қамровлилик таълим соҳасидаги ислоҳотларнинг муҳим 
хусусиятидир.  

Таълим  тизими муассасаларини юқори малакали педагоглар билан таъминлаш, 
педагогик фаолиятининг нуфузи ва ижтимоий мақомини ошириш мутлақо янги талаблар 
бўйича амалга оширилмоқда. Аввало шуни айтиш лозимки, Кадрлар тайёрлаш Миллий 
                                                            
231 Бу ҳақда батафсилроқ қаранг: Социология права. М., «Юстицинформ», 2004, 80-82-бетлар. 

